
ՀՈՂԱՄԱՍԵՐ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ

Տեղեկացնում ենք, որ ՀՀ շրջակա միջավայրի նախարարությունը (այսուհետ՝ Նախարարություն) 2025 թվականի մայիսի 19-ի թիվ 1/02.6/5617-2025 գրությամբ ՀՀ տարածքային կառավարման և ենթակառուցվածքների նախարարությանն առաջարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված Երևանի Մալաթիա Սեբաստիայի փողոց 240 և 240/2 հասցեներում գտնվող, 01-007-0525-0135 և 01-007-0525-0137 կադաստրային ծածկագրերով, համապատասխանաբար՝ 25.93656 հա և 6.949579 հա մակերեսներով հողամասերը, որոնք համաձայն Երևան քաղաքի գլխավոր հատակագծի՝ հանդիսանում են անտառային հողեր, սեփականության իրավունքները հանձնել Նախարարությանը, իսկ կառավարումը՝ «Հայանտառ»ՊՈԱԿ-ին։ 
[bookmark: _GoBack]Ելնելով վերոգրյալից և առաջնորդվելով «Պետական գույքի կառավարման մասին» օրենքի 6-րդ հոդվածի 1-ին կետի, «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ, 6-րդ և 7-րդ մասերի, ինչպես նաև «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասի պահանջներով՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Հողամասեր հետ վերցնելու, ամրացնելու և «Հայանտառ» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով նախատեսվում է Հայաստանի Հանրապետության սեփականություն հանդիսացող Երևանի Մալաթիա Սեբաստիայի փողոց 240 հասցեում գտնվող 25.93656 հա (սեփականության իրավունքի գրանցման վկայական N 19122022-01-0352) և Մալաթիա Սեբաստիայի փողոց 240/2 հասցեում գտնվող 6.949579 հա (սեփականության իրավունքի գրանցման վկայական N 19122022-01-0256) մակերեսներով հողամասերը հետ վերցնել Պետական գույքի կառավարման կոմիտեից և ամրացնել Հայաստանի Հանրապետության շրջակա միջավայրի նախարարությանն ու անհատույց անժամկետ օգտագործման իրավունքով ամրացնել «Հայանտառ» պետական ոչ առևտրային կազմակերպությանը։ Միաժամանակ Նախագծով առաջարկվում է նաև օրենսդրությամբ սահմանված կարգով փոփոխել Հողամասերի նպատակային և գործառնական նշանակությունները։
«Հողամասեր հետ վերցնելու, ամրացնելու և «Հայանտառ» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ». Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի պահանջներից։ Ծրագրի 4.10 կետով հաստատվել է «Շրջակա միջավայրի պահպանություն» բաժինը, որի համաձայն սահմանվել է անտառների կայուն կառավարումը` անտառների պահպանությունը, պաշտպանությունը, օգտագործումը և անտառածածկ տարածքների ընդլայնումն անտառապատման ու անտառավերականգնման միջոցով ու դրանց իրականացմանն ուղղված կարողությունների շարունակական հզորացումը, ինչպես նաև բնության հատուկ պահպանվող տարածքների կառավարման ռեժիմների և վերահսկողության մեխանիզմների արդյունավետության բարձրացումը, հարակից բնակավայրերի կարողությունների զարգացումը, իսկ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ 


